
RADIFNING BAYT KOMPOZITSIYASIDAGI O‘RNI

Hamroyeva Orzigul Jalolovna
Filologiya fanlari doktori, professor v.b. TDOTAU
arguvon87mail.ru
10.52773 /tsuull.conf.navoiy.2025/LMAL9438

Annotatsiya. G'azal qurilishidagi har bir detal shoir badiiy tafakkuri mahsuli bo‘lib, bayt
va misralarda o'z vazifasiga ega. Shakl va mazmun mutanosibligini ta’minlovchi, she’rni ma’lum
tizim asosida ushlab turuvchi kompozitsiya shoir badiiy maqsadi bilan birga she’r badiiyatini
ta’minlab beradi. Shu sababli poetikaga oid risolalar bu qonuniyatlar va ularning amaliy tatbig'i
masalasiga alohida e’tibor qratilgan. She’r kompoziyasida qofiya va vaznning o‘rni muhim
bo‘lganidek, takrorlarga aoslanuvchi radif va hojibning ishtiroki ham ahamiyatli. Maqolada
Alisher Navoly lirikasi misolida radifning bayt kompozitsiyasidagi o‘rni tadqiq etiladi.

Kalit so‘zlar: radif, hojib, qofiya, bayt, misra, harora she’r, kompozitsiya.

THE PLACE OF THE RADIF IN THE COMPOSITION OF THE BYTE

Abstract. This article examines the construction of a ghazal, where every detail reflects
the poet’s artistic vision and serves a specific function within the stanzas and verses. The
composition, which maintains a balance between form and content, adheres to a specific system
that aligns with the poet’s artistic objectives, thus contributing to the overall artistry of the
poem. As such, treatises on poetics place particular emphasis on the laws governing these
elements and their practical application. In addition to the importance of rhyme and aruz in
poem composition, the role of radif and hajib, which rely on repetition, is equally crucial. The
article explores the function of radif in verse composition through the analysis of Alisher Navoi's
lyrics.

Keywords: radif, hajib, rhyme, verse, verse, harora poem, composition.

Radif bayt misralari oxiridagi takrorlanuvchi soz bo‘lib, ohangdoshlikni
ta’'minlab beruvchi asosiy unsurlardan biridir. Shamsiddin Qays Roziyning “Al-mo‘jam”
asarida, Atoulloh Husayniyning “Risolai dar qavoyidi ilmi qavofi” asarining 9-qismida,
Rashididdin Vatvotning “Hadoyiq us-sehr” asarida muraddaf san’ati sharhida
[Rashididdin Vatvot, 1985, 164], Nosiriddin Tusiyning “Me’yor ul-ash’or” asarining 2-
qism 6-faslida “Qofiya harflari, harakatlari va radif zikri fors olimlari nazdida”
faslida[Tusiy, 1992, 122] radif va uning qo‘llanishi borasida ilmiy-nazariy fikrlar
keltirilgan bo‘lib, bu nazariy fikrlar keyinchalik turkiy qofiyashunoslik uchun ham asos
vazifasini bajarganini ko‘rish mumkin[Hamroyeva. 2023, 44].

Rashididdin Vatvot “Hadoyiq us-sehr” asarida radif va ridf tushunchalarini
giyosiy o‘rganadi. Radif - fors adabiyotida qofiyadan keyin keluvchi bir yoki bir necha
so‘zdan iborat takrorlanuvchi qism ekanligini qayd etadi[Rashididdin Vatvot, 1985,
164]. Rashididin Vatvot arab adabiyotida radif mavjud emasligini ta’kidlab, uning
qo‘llanishi fors adabiyotiga xos xususiyat eganligiga ishora qiladi. Bu fikr Rashidddin

Vatvotga gadar ham bir necha forsiy risolalarda keltirilgan bo‘lib, arab qofiyasida
radifning mavjud bo‘lmaganligi, radif fors adabiyotining ixtirosi ekanligi ta’kidlangan.

Shuni alohida ta’kidlash kerakki, radif masalasi va uning badiiy adabiyotdagi
o‘rni turkiy adabiyotda yanada kengaydi va takomillashdi. Turkiy qofiyashunoslikda
radif alohida hodisa sifatida qarala boshlandi. Buning asosiy sabablaridan biri turkiy
tilning gap qurilishi bilan bog'liq. Turkiy tilda kesimning gap so‘ngida kelishi va urg‘u
odatda gapning oxiriga tushishi hodisasi kuzatiladi. Demakki, shoir o'zi ifodalagan
kechinma va badiiy magsadining asosini qofiya va radifda aks ettiradi. Radifning misra
so‘ngida kelishi va aynan takrordan iborat bo‘lishi shoir magsadining badiiy yechimi
bo‘lishi bilan birga she’rning asosiy qonuniyatlaridan biri bo‘lmish ohangdorlikni ham
yuzaga keltiradi. Xususan, Navoiy ijodida radifning bir gancha badiiy vazifalar
bajarganini ko‘rish mumkin:

Meni ishqdin man’ etar soda shayx,
Dema soda shayx, aytkim loda shayx.
May ustidagi xascha qgilma hisob,
Agar su uza solsa sajjoda shayx.

Ko‘rinib turibdiki, Navoiy shayx obraziga e’tibor qaratgan. Shayx so‘zining radif
sifatida kelishi g‘azalda boshdan oyoq shayxning ta'rif va sifatilari keltirilishiga ishora
giladi. Shoir soxta va riyokor shayxlar kirdikorlarini g‘azal baytlari orqali tadrijiy
kolamda birma-bir ochib tashlaydi. Demakki, radif - shayx so‘zi g‘azalda
kompozitsiyasida ta’kid bilan birga gap qurilishining butun mazmunini ko‘tarib
turuvchi urg‘uga ham ega bo‘lgan. Shoirning 10 baytdan iborat ushbu g‘azalida
shayxning 11 sifati soda, loda, sajjoda, uftoda, xoda, omoda, odamiyzoda, boda, ozoda,
moda, soda qofiyadosh so‘zlar orqali ma'noni kuchaytirishga xizmat qilgan. Shoirning
badiiy mahorati va muhim yangiligidan biri shuki, shoir bu sifatlarni ayni qofiyada
keltirgan, bu esa yuqori ohangdorlik bilan birga urg‘uning vazifasini ham kuchaytirgan.

Turkiy tilning gap qurilishida kesim odatda gapning oxirida kelishi kuzatiladi.
Navoiy turkiy tildagi bu qonuniyatdan unumli foydalangan, shoir g‘azallarining
aksariyatida fe’'l soz turkumiga oid sozlar radif vazifasini bajargan. Radif sifatida
keltirilgan fe'llar ba'zan mustaqil fe'l sifatida, ba’zan qo‘shma fe’lning tarkibiy qismi
sifatida g‘azal ohangdorligi bilan hamohang mazmunga ham katta ta’sir ko‘rsatgan:

Hush chun may bazmi ichra dilsitonimdin ketar,

Tobi jismimdin hayot ozurda jonimdin ketar.

Bazmdin usruk chiqibkim, otlanur oliftavor,

Hush boshimdin, xirad vahmu gumonimdin ketar.

Rindona ruhda bitilgan ushbu g‘azaldagi ketar radifi oshiqning ahvolidan xabar
berish barobarida bu holat natijasida uning ruhiy dunyosi, jismoniy olamida ganday
o‘zgarishlar bo‘lishini ifodalab kelyapti.

Zulfung ochilib orazi diljo‘ bila o‘ynar,

Hindu bachae shoxdurur su bila o‘ynar.

Ul sho‘x ko‘ngul lavhin etib tiyra nafasdin,

Bir tifldur, alqissaki ko‘zgu bila o‘ynar.

Radif sifatida tanlangan har bir so‘z g‘azal mohiyati va ruhini o‘zida aks ettiradi.
G‘azal tanlangan sozning mazmuni asosida yoziladi. Navoiyning yuqoridagi “Ketar”
radifi bilan yozilgan g‘azalida tasavvufiy va rindona mazmuni ketar sozi bilan bevosita
bog'lig bo‘lsa, shoirning “O‘ynar” radifi bilan yozilgan g‘azalida yengil ohang va
mazmundagi o‘ynoqi tuyg‘ular ifodasi yaqqol ko‘zga tashlanadi. Zulfning ochilib ketib

yuz bilan o‘ynashi, zulf va yuzning tazod asosidagi hindu bachcha va suvga
o‘xshatilishi, zulfning shamoldagi sho‘x va o‘ynoqi harakati, bolaga o‘xshatilishi va
bolaga xos bo‘lgan ko‘zgu (yuz) bilan o‘ynashi jarayonlari shoir tomonidan mahorat
bilan tasvirlangan. Ko‘rinib turibdiki, bu o‘rinda radif g‘azalning butun mohiyatini aks
ettirib turibdi.

Alisher Navoiy ijodida radifning ishtiroki janr imkoniyatlaridan kelib chiqgan
holda tanlangan. Shoir g‘azallariga e’tibor qilinadigan bo‘lsa, g‘azallarda radifning
yigiq, bir so‘zdan iborat shakli ko‘proq qo‘llangan. Navoiy g‘azallarida orasida
muraddaf g‘azallar salmoqli hajmga ega bo‘lib, Navoiy ijodida radif muhim ahamiyatga
ega unsurlardan hisoblanadi. Xususan, “Xazoyin ul-maoniy” kulliyotidan o‘rin olgan
g‘azallarning deyarli teng yarmi (1294 g‘azal) radif qo‘llangan baytlardan tashkil
topgan [Sirojiddinov, 2018, 446].

Navoiyning Kkichik lirik janrlarida radif va uning vazifasi, qo‘llanish doirasi
o‘zgarganini kuzatish mumkin. Ruboiy va uning qo‘llanishi jihatidan ruboiylar yetakchi
oringa ega. Shoir ruboiylarida radifning yoyiq shakli va uning qo‘llanish doirasi
kengaygan.

Yo rabki, inoyatingni yor ayla manga,

Yo‘qlugqa hidoyatingni bor ayla manga,

Ham kahfi kifoyatingni dor ayla manga,

Ham durri inoyating nisor ayla manga.

Taronayi ruboiy shaklida yozilgan ushbu ruboiyda yor, bor, dor, nisor qofiyadosh
so‘zlariga ayla manga so‘zi radif sifatida bog‘langan. Radifning takrori esa ma’noni
kuchaytirishga xizmat qilgan.

Kunduz ko‘rsang o‘zungni mahzun, qadah ich,

Andogki, quyosh ravshanu mavzun qadah ich.

Ul damki, quyosh botti, shafaqgun qadah ich,

Jomingni qilib nechukki gardun, qadah ich.

Ushbu ruboiydagi qadah ich radifi shoir aytmoqchi bo‘lgan fikrining yorqin
ifodasi sifatida ta’kid ma’nosini ifodalagan.

Jondin seni ko‘p sevarmen, ey umri aziz,

Sondin seni ko‘p sevarmen, ey umri aziz.

Har neniki, sevmak andin ortuq bo‘lmas,

Andin seni ko’p sevarmen, ey umri aziz.

Ko‘rinib turibdiki, ruboiy misralarining aksariyat qismi radifdan iborat, jondin,
sondin, ondin qofiyadosh so‘zlaridan keyingi seni kop sevarmen, eyo umri aziz - 6
sozdan iborat radif ruboiy ohangdorligini ta’'minlashga xizmat qilgan. Shoir o'z
ma’shuqasiga bo‘lgan sevgisini tadrijiy holatda ko‘rsatish maqsadi bilan jondin, sondin,
ondin so‘zlariga asosiy e’tiborni qaratgan.

Dilbaro, sendin bu g‘'amkim, menda bordur, kimda bor?

Furqatingdin bu alamkim, menda bordur, kimda bor?

Mazrayi ayshim ko‘karmaydur samumi ohdin,

Yo‘gsa yoshdin muncha namkim, menda bordur, kimda bor?

Qo‘yma minnatkim, yuzumdek pok yuz hech kimda yo‘q,

Buyla ishqi pok hamkim, menda bordur, kimda bor?

Shoir ushbu g‘azali o‘ziga xos uslubda yozilgan bo‘lib, bir bayt tarkibida qofiya,
hojib, radif bir butunlikda aytilayotgan fikrga kuchli ta’kid berayotgani yaqqol ko‘zga
tashlanadi. Shoir tomondan tanlangan radif ham vazn imkoniyatlari jihatidan 7

bo‘g‘inli ikki rukn holida keltiriladi. Tilshunoslikda ma’noni kuchaytirish maqgsadida
gapning ifoda maqgsadiga ko‘ra turlari o‘zaro almashinib qo‘llanish hodisasi mavjud.
Navoiy ham radifda kuchli ta’kid ma’nosidagi darak gap mazmunini so‘roq gap shakli
orqali ifoda etgan.

Dilbaro, sen/din bu g‘amkim, /menda bordur,/ kimda bor?

- v- -/ -VvVv--/ -VvV- -/ -V -

Furqatingdin/ bu alamkim,/ menda bordur, /kimda bor?

-v- -/ -VvVv--/ -VvV- -/ -V -

Navoiy lirik merosining barcha janrlari ham shaklan, ham mazmunan
mukammal bo‘lib, janrlar taraqqiyoti bevosita shoir nomi bilan bog‘liq. Navoiy janr
imkoniyatlari, misra va bayt kompozitsiyasi qonuniyatlariga to‘liq amal qilgan.
Xususan, shoir ruboiyda radifning qo‘llanishi muhim ekanligini amaliyotda isbotlab
bergan. Navoiyning birgina “G‘aroyib us-sig‘ar” devoni tarkibidagi 133 ruboiydan 81
tasida radif qo‘llangan va ularning aksariyat qismi yoyiq radifdan iborat. Bu o‘rinda
shoir ruboiyning vazn imkoniyatlaridan ham unumli foydalangan. Hazaj bahrining
axrab va axram shajaralarida yozilishiga kerak bo‘lgan 24 vazn uchun mutanosib radif
keltirish orqali radifning bayt strukturasida o‘rni katta ekanligini isbotlagan.

Ko‘z birla / qoshing yaxshi,/ qabog‘ing yax/shi,

- -v/v - - V/V.- - -/-
Yuz birla/ so‘zing yaxshi,/ dudog‘ing yax/shi.

--v/v - - V/V- - -/-
Eng birla/ menging yaxshi,/ saqog‘ing yax/shi,

--vy/;,v - - V/V- - -/-
Bir-bir ne/ deyin, boshdi/n ayog‘ing yax/shi.

- -Vv/Vv- -Vv/V- - -/ -

(Hazaji musammani axrabi makfufi solimi abtar)

Yuqorida ta’kidlaganimizdek, Navoiy lirikasining barcha janrlarida radifdan
unumli foydalanilgan.Shoirning fardlarida ham radif va uning o‘rni muhim ahamiyatga
ega. Xususan, “Favoyid ul-kibar” devoni tarkibidagi 86 farddan 21 tasida radif
go‘llangan. Ma'lumki, fard didaktik va axloqiy-falsafiy xulosalar asosida yoziladigan
janr bo‘lib, janrdagi mazmun radif imkoniyatlarini biroz cheklab qo‘yadi. Shu sababli
Navoiy fard va qit’alarida radifdan kamroq foydalanilgan. Buning asosiy sabablaridan
biri janrga yuklatilgan mazmuniy yuk bilan bog‘liq. Mazmundagi yuk janr xususiyatini
tashkil qiladi. Ikkinchi tomondan fard kichik hajmli janr bo‘lgani, qofiyada erkinlik
borligi bois radifga ehtiyoj sezilmaydi.

Ohdinkim, har biri bir arsai motamcha bor,

Uksudi umrum, nedinkim, har biri yuz damcha bor.

Navoiyning “Xamsa” dostonlarida ham muraddaf baytlar salmoqli hajmga ega.
Bu muraddaf baytlardan barcha dostonlarda birdek foydalanilmagan. Bu holat
dostonlar mohiyati va syujet tizimi bilan bog‘liq. Xususan, “Hayrat ul-abror” dostonida
1306, “Farhod va Shirin” dostonida 999, “Layli va Majnun” dostonida 595, “Sab’ai
sayyor” dostonida 1250, “Saddi Iskandariy” dostonida 1936 bayt miqdoridagi baytlar
radifli shaklda Kkeltirilgan[Sirojiddinov, 2018, 447]. Agar doston hajmidan Kkelib
chigiladigan bo‘lsa, “Hayrat ul-abror” dostonida muraddaf baytlarning kelishi kop
uchraydi. Demakki, shoir aytmoqchi bo‘lgan axloqiy-nazariy fikrlarni kitobxonga
ta’kidlab etkazib berishni maqgsad qilgan.

Xulosa qilib aytish mumkinki, Alisher Navoiy lirik merosida vazn, badiiyat,
gofiya bilan birga radifning o‘rni ham muhim ahamiyatga ega. Shoir radifga juda katta
vazifalar yuklagan, fors adabiyotining ixtirosi sifatida baholangan radifning turkiy
adabiyotdagi o‘rnini yaqqol ko‘rsatib bera olgan.

FOYDALANILGAN ADABIYOTLAR

1. Alisher Navoiy. G‘aroyib us-sig‘ar. TAT.10 jildlik. 1-jild. - T.. G‘afur Gulom nomidagi
nashriyot-matbaa ijodiyot uyi. 2013.

2. Alisher Navoiy. Badoye’ ul-vasat. TAT. 10 jildlik. 3-jild. - T.: Gafur G‘ulom nomidagi
nashriyot-matbaa ijodiyot uyi. 2013.

3. Alisher Navoiy. Navodir ush-shabob. TAT. 10 jildlik. 2-jild. - T.: G‘afur G‘ulom nomidagi
nashriyot-matbaa ijodiyot uyi. 2013.

4. Atoulloh Husayniy. Badoyi’ us-sanoyi’ (Forschadan A.Rustamov tarjimasi) - T. 1981. -
B.398

5. Hamroyeva O. Mumtoz qofiyaning nazariy asoslari. O‘quv qo‘llanma. - T: BOOKPRINT, 2022.
-B. 155.

6. Hamroyeva, 0. J. (2022). CLASSIFICATION OF FINE ARTS IN" HADOYIQ US-SIKHR".
Scientific reports of Bukhara State University, 2022(1), 47-56.

7. Jalolovna, H. 0. CORRELATION BETWEEN THE SCIENCE OF RHYME AND THE SCIENCE OF
BADE’. SCIENTIFIC REPORTS OF BUKHARA STATE UNIVERSITY, 181.

8. Jalolovna, H. 0. (2023). SHAMSIDDIN KAYSI RAZI'S" AL-MO‘JAM FI MAOYIRI ASH'AR UL-
AJAM" IS AN IMPORTANT SOURCE OF POETICS. Academia Repository, 4(11), 81-86.

9. Hacupyupnwuu Tycuit. Mu'Hiap an-am‘op. / Xo3upKyHaHAaxou don Y. Toupos, M.A6ayioes,
P.Yanon. -lymaun6e: Opuéno, 1992. - C.122

10. Pamwug ag-guH BaTeat. Xaga'vk ac-cexp ¢ou Aaka'uk au-mu’p. [lepeBo/1 ¢ mePCUACKOTO U
koMMeHTapui U pakcumuie H.}0.Hanucosa. - M.: Hayka, 1985. - C.164.

11. Sirojiddinov Sh., Yusupova D., Davlatov O., Navoiyshunoslik. Darslik. — T.: Tamaddun.
2018. - B. 446.

12. Shamsi Qaysi Roziy. Al-Mo‘jam fi ma’oyiri ash’oru-l-ajam. — Dushanbe: Adib, 1991. - Sah.
161.

13. Shayx Ahmad ibn ZXudoydod Taroziy. Fununu-l-baloga. (Nashrga tayyorlovchi
H.Boltaboyev, ].Jorayev) — T.. MUMTOZ SO‘Z. 2016. - B. 244.

Annotatsiya. Xalqg maydon kulgi san’ati jamoatchilikning ijodiy faoliyatini namoyon
etuvchi muhim maydon bo‘lib, u nafaqat madaniy, balki ijtimoiy hayotda ham muhim
ahamiyatga ega. Navoly oz asarlarida xalq kulgisini, uning simvolik va estetik xususiyatlarini
inobatga olgan holda, insonning ichki dunyosi va ijtimoiy munosabatlarini aniq va ta’sirli
tasvirlagan. Magqolada xalq maydon kulgi san’ati belgilarining Navoiy ijodidagi ko‘rinishlari
tahlil qilingan.

Kalit so‘zlar: xalq maydon kulgisi, askiya san’ati, hazil, mutoyiba, mazox, “Mahbub ul-
qulub’.

